
Convocatoria de sesión ordinaria do Pleno extraordinario da Corporación para o 
día 29 de abril, mércores, ás 10.00 horas.

De conformidade co acordado polo Pleno da Deputación Provincial na sesión 
extraordinaria de organización do 16 de xullo de 2019, durante o mandato 2019-2023 o 
Pleno debe realizar sesión ordinaria cunha periodicidade mensual. 

Non obstante o anterior, e ante a declaración do estado de alarma por Real 
decreto 464/2020, do 14 de marzo, con motivo da pandemia polo COVID, acordouse a 
non realización dos plenos ordinarios dos meses de marzo e abril, co fin de colaborar 
coas medidas de contención da mobilidade social decretadas polo Goberno da Nación, e 
ante a dificultade para a realización das reunións presenciais das comisións informativas 
previas.

Sen prexuízo dito, resulta en todo caso necesaria a realización dun Pleno 
extraordinario para a adopción de determinados acordos que teñen por obxecto a posta 
en marcha de medidas inaprazables, destinadas a paliar o impacto social e económico da 
pandemia na provincia.

De conformidade co disposto no artigo 46.2.a) da Lei 7/1985, do 2 de abril, 
reguladora das bases do réxime local, o Pleno pode realizar sesión extraordinaria cando 
así o decida o presidente.

Doutra parte, o artigo 7.bis do Regulamento orgánico da Deputación Provincial 
de Ourense permite a emisión do voto a distancia nos supostos de embarazo, permiso de 
maternidade ou paternidade ou incapacidade temporal dos deputados ou deputadas, trala 
solicitude previa do interesado á Presidencia.

Nas circunstancias extraordinarias nas que nos atopamos, é posible que 
moitos/as deputados/as opten por non asistir á sesión Plenaria como medida de 
prevención do risco de contaxios, situación que por analoxía e de forma excepcional 
debe considerarse equiparable á de incapacidade temporal.

Neste sentido estímase oportuno que a Presidencia autorice de oficio a emisión 
do voto a distancia daqueles/as deputados/as que opten por non asistir, sen necesidade 
de que estes o soliciten previamente.

 Polo exposto, DISPOÑO:

Convocar  sesión extraordinaria do Pleno da Corporación, na seguinte forma:

DÍA: 29 de abril de 2020
HORA: 10.00 horas en primeira convocatoria*
LUGAR: Salón de Plenos do Pazo Provincial

* Se na primeira convocatoria non existise o quórum necesario, segundo o disposto no 
número anterior, entenderase convocada a sesión automaticamente dous (2) días despois 
da sinalada para a primeira, á mesma hora.

A orde do día da sesión será a seguinte: 

1.- 2020/5178T
Declaración de loito oficial na provincia de Ourense polas vítimas do virus COVID 

19.

2. 2020/3477R PRESIDENCIA 
Dación de conta da liquidación do orzamento da Deputación de 2019.

3. 2020/4877K PRESIDENCIA 
Convalidación do Decreto da Presidencia n.º 2020/2813, de 17 de abril, de 

aprobación da modificación orzamentaria n.º 2/2020, de crédito extraordinario e 
suplemento de crédito, dos orzamentos da Deputación Provincial para o exercicio 2020. 

4. 2020/5211X PRESIDENCIA 
Expediente de modificación orzamentaria n.º 3/2020, de baixas por anulación de 

créditos, suplemento de créditos e créditos orzamentarios e modificación das bases de 
execución dos orzamentos da Deputación Provincial de Ourense para o exercicio 2020.

5. 2020/1728T PRESIDENCIA 
Aprobación definitiva do Programa de cooperación económica coas entidades 

locais BenOurense Infancia para concesión de subvencións para servizos 
complementarios de atención á infancia para o exercicio 2020.

6. 2020/898A PRESIDENCIA 
Aprobación inicial da modificación da base VI e do anexo III das bases 

reguladoras do programa de cooperación económica con entidades Benourense para o 
servizo de axuda no fogar básico, exercicio 2020

7. 2019/12306K PRESIDENCIA 

Aprobación inicial da modificación do Programa Provincial de Cooperación cos 
Concellos e coa Entidade Local Menor de Berán en materia de Empregabilidade 
correspondente ao exercicio 2020

8. 2020/4882A PRESIDENCIA 
Aprobación inicial das bases reguladoras do programa Benourense Veciñ@s de 

cooperación coas entidades locais para o financiamento de gastos sociais derivados da 
epidemia do COVID 19

9. 2020/4763E PRESIDENCIA 
Ratificación da resolución da Presidencia n.º 2020/2651, de 8 de abril de 2020, 

de suspensión da aplicación das tarifas do servizo de estacionamento de vehículos nos 
terreos anexos ao Hospital Santa María Nai, e ampliación da dita suspensión ata o 28 de 
maio de 2020

10. 2019/4266J PRESIDENCIA 
Aprobación da modificación das bases reguladoras das subvencións para 

proxectos empresariais ou de autoemprego en municipios rurais de menor poboación no 
marco do proxecto EmprendOu, financiado polo Programa Operativo de Emprego 
Xuvenil do Fondo Social Europeo (axudas EMP-POEJ). 

11. COMUNICACIÓNS DA PRESIDENCIA.

